
zelatan 

Ixo! 
Sendo dirau paktoak. 
Alde batetik, gauza batzu egiten 

dira Iruñean eta Gasteizen, beti 
Madrileko nahien arauera. Eta 
beste alde batetik, ikurriñaz jazten 
dira (horra hor paktoaren kakoa: 
mozorroketa); cta euskaldunen ar-
tean benetan itsusi eta ireskaitz ger-
tatzen direnak, izkutatu egiten zaiz-
kigu. 

Eta isilkerien izari hau hertsiki 
errespetatzen delako, lanak izaten 
ditugu guk (pakto horietan sarre-
rarik ez dugunok) azpikeria autono-
miko eta amejora tu h o n e t a n 
egosten ari denaz jabetzeko. 

Hitz erdika jakin dugu, adibidez, 
Hezkuntza Sailean sekulako garbi-
keta egon dela azkeneko urte pare 
honetan; eta ez dela ia euskaldun 
alerik batere salbatu. Recaldek eta 
Huertasek departamenduen espai-
niarkuntza osoa inposatu bide dute. 

Hitz erdika jakin dugu, era be-
rean, Osakidetza Sailean, fenomeno 
bera gertatu dela: bulegoak, lanari-
goak eta artezkaritzak oro, murcia-
rrez, terueldarrez eta zamorarrez 
bete dira mukurru. 

Eta orain, zeharbidez, azkeneko 
atentatuaren ondorioz, Ertzantzan 
ere nork agintzen duen oroitarazi 
zaigu. Bagenekien, egia esan, er-
tzainen buruzagitza espainiar ba-
tzuren eskuetan dago. Baina maila 
apalagotan ere, fenomeno bera, 
orain agertu denez: "artificiero" 
delakoen buruzagitzan, "'Policía 
Nacional" delakoan kontratatutako 
abertzale finak jarri dituzte. 

Hortaz: ixo!! 
Badakizue paktozaleen agindua: 

arazo nagusia, bakarra: "terro-
rismoa". 

Jakina. 

